
Annotatsiya. Maqolada Trichogrammatidae oila vakillarini biotexnologik usulda oziqlantirish bo’yicha olib borilgan il-
miy ishlar yoritilgan. To’rtta turdagi trixogramma turlarini (Trichogramma chilones,. Trichogramma pintoi., Trichorgamma 
evenecens., Trichogramma dendrolimi) tut ipak qurti (Bombyx mori) gemolimfasi asosida biotexnologik usulda oziqlantirish 
uchun ozuqa muhitini tayyorlangan. Tut ipak qurti (Bombyx mori) g’umbaklari katta va u ko’p gemolimfa berishi bilan ahamiyatli. 
Ipaklardan ajratib olingan g’umbaklar biolaboratoriyada gemolimfasi ajratib olinadi va trixogramma turlarini biotexnologik 
usulda ommoviy oziqlantirish uchun foydalanilgan. 

Kalit so’zlar: Trichogrammatidae, Trichogramma chilones,. Trichogramma pintoi., Trichorgamma evenecens., Trichogramma 
dendrolimi, biotexnologik usul, tadqiqot, natija. 

Аннотация. В статье описывается научная работа по биотехнологическому кормлению представителей 
семейства Trichogrammatidae. Была приготовлена ​​питательная среда для биотехнологического кормления четырёх 
видов трихограмм (Trichogramma chilones, Trichogramma pintoi., Trichorgamma evenecens., Trichogramma dendrolimi) 
на основе гемолимфы тутового шелкопряда (Bombyx mori). Коконы тутового шелкопряда (Bombyx mori) крупные и 
содержат много гемолимфы. Коконы, выделенные из шелка, отделяют от гемолимфы в биолаборатории и используют 
для массового кормления трихограмм биотехнологическим методом.

Ключевые слова: Trichogrammatidae, Trichogramma chilones, Trichogramma pintoi., Trichorgamma evenecens., Trich-
ogramma dendrolimi, биотехнологический метод, исследование, результат.

Abstract. The article describes a scientific work on biotechnological feeding of representatives of the Trichogrammatidae 
family. A nutrient medium for biotechnological feeding of four species of Trichogramma (Trichogramma chilones, Trichogramma 
pintoi., Trichorgamma evenecens., Trichogramma dendrolimi) was prepared based on the hemolymph of the silkworm (Bombyx 
mori). The cocoons of the silkworm (Bombyx mori) are large and contain a lot of hemolymph. Cocoons isolated from silk are 
separated from the hemolymph in the biolaboratory and used for mass feeding of Trichogramma using the biotechnological 
method.

Keywords: Trichogrammatidae, Trichogramma chilones, Trichogramma pintoi., Trichorgamma evenecens., Trichogramma 
dendrolimi, biotechnological method, study, result.

UO‘T: 937:635.64+632

Kirish. Bugungi kunda dunyoda atrof-muhitning global 
ravishda о‘zgarishi qishloq xо‘jaligi ekinlariga turli kasallik 
va zararkunandalarning ta’sir kо‘lamini ortib borishiga olib 
kelmoqda. «Zararkunandalarning salbiy ta’siri dunyo qishloq 
xо‘jaligida 1,4 trillion dollarga teng deb baholanib, bu global 
yalpi ichki mahsulotning 5% ni tashkil etadi». Shunga kо‘ra, 
qishloq xо‘jaligida oziq-ovqat xavfsizligini ta’minlash va 
ekinlarni zararkunandalar zararlanidan himoya qilish tizimini 
takomillashtirish dolzarb muammolardan biri hisoblanadi [1].

Jahonda qishloq xо‘jaligi zararkunandalari tufayli yо‘qoti-
layotgan hosilni saqlab qolish uchun ularga qarshi samarali va 
fundamental asoslangan kurash choralarini ishlab chiqish dolzarb 
ahamiyatga ega. Bu о‘rinda, ekinlarini zararkunandalardan 
himoyalash va ularga qarshi kurashishning samarador biologik 
usullarini keyingi yillarda kengayib borishi, mavjud biologik 
kurashish texnologiyalarini yanada takomillashtirishni, xususan 
parazit entomofaglar ishlab chiqarishning intensiv usullarini ama- 
liyotga joriy etishni talab etmoqda. Sо‘nggi yillarda mamlakatimiz 
qishloq xо‘jaligi ishlab chiqarishini tez sur’atlarda olib borilishi ekin 
zarakunandalariga qarshi biologik samarador entomofaglarni 
ekologik toza va resurstejamkor in vitro usulida jadal va keng 

kо‘lamda ishlab chiqarishni taqozo etadi. Shunga kо‘ra, in vitro 
usulini tashkil etish va bunda parazit entomofag (Trichogram-
matidae, Braconidae) turlarini in vitro usulida kо‘paytirish uchun 
sun’iy oziqa muxitlarida kо‘paytirish texnologiyasini yaratish, 
parazit entomofaglarni in vitro usulida kо‘paytirishning xо‘jalik 
va iqtisodiy samaradorligini aniqlash, parazit entomofaglarni 
g‘о‘zaning tunlam zararkunanda turlariga qarshi qо‘llash va ularni 
biologik samaradorligini baholash muhim ilmiy-amaliy ahamiyat 
kasb etadi [4].

Mamlakatimiz mustaqillikka erishgach qishloq xо‘jaligida 
keng kо‘lamli islohatlar olib borilib, bu borada, ayniqsa, ekinlarni  
zararkunandalardan himoyalashga alohida e’tibor qaratildi. 
Mazkur yо‘nalishda amalga oshirilgan dasturiy chora-tadbirlar 
asosida muayyan natijalarga, jumladan, parazitentomofag turlarini 
aniqlash, ularni g‘о‘za kemiruvchi hasharot zararkunandalarini 
bartaraf etishda qо‘llash hamda entomofaglarni ishlab chiqarish 
borasida muayyan natijalarga erishildi.  Shuningdek, parazit 
entomofaglarni zamonaviy hamda resurstejamkor in vitro usulida 
yalpi ishlab chiqarish va ular samaradorligini oshirishga yetarlicha 
e’tibor qaratilmagan. О‘zbekiston Respublikasini yanada rivoj-
lantirish bо‘yicha Harakatlar strategiyasida «...qishloq xо‘jaligi 

ishlab chiqarish sohasiga intensiv usullarni joriy etish» vazifasi 
belgilab berilgan. Bu о‘rinda, jumladan parazit entomofaglarni 
in vitro usulida kо‘paytirish texnologiyasini yaratish va ular 
uchun samarali sun’iy oziqa muhitlari ishlab chiqish, parazit 
entomofaglarni zararkunandalarga qarshi biologik samaradorligini 
oshirishga qaratilgan ilmiy-tadqiqot ishlarini tashkil etish dolzarb 
bо‘lib hisoblanadi [3].

Trixogramma turlarini biolaboratoriyada ommoviy ko’paytirish 
uchun biotexnologik oziqlantirishda ishlatilishi mumkin. Hozirgi 
vaqtda organik qishloq xo’jaligi mahsulotlarini yetishtirish uchun 
katta etibor qaratilmoqda, qishloq xo’jaligi ekinlarida uchraydigan 
zararkunandalarga qarshi foydali hasharotlardan (trixogramma, 
brakon, oltinko’z) keng foydalanish yo’lga qo’yilgan. Buning 
uchun biolaboratoriyalarda trixogramma turlarini oziqlantirish  
uchun don kuyasi tuxumlaridan foydalaniladi. Ammo bu usul 
katta xarajatlarni va ko’p vaqtni talab   etadi [2].

Shu munosabat bilan Trichogramma turlarini (Trichogram-
matidae) biotexnologik usulda oziqlantirish yuqorigadi xarajatlarni 
tejash va trixogramma turlarini kerakli vaqtda xamda kerakli 
miqdorda ishlab chiqarish imkoniyatini beradi. 

Materiallar va uslublar. Biolaboratoriyalarda trixogramma 
turlarini biotexnologik usulda  ommaviy oziqlantirish va 
ko’paytirish.  

Trichogrammani o’stirish uchun sun’iy ozuqa (IAP 20150052 
№3.8A01M1/00 16.02.2015.) tayyorlash bo’yicha ilmiy ishlanishlar 
olib borilgan ammo bu faqat bitta turdagi trixogrammani o’stirish 

uchun olib borilgan bo’lib bunda katta mum kuyasi (Galleria 
mellonella) zararkunanda xasharotining gemolimfasidan 
foydalanilgan. Bu esa katta mum kuyasi (Galleria mellonella) 
zararkunanda xasharotini biolaboratoriyada doimiy ko’paytirib 
turish talab etadi, bu esa katta iqtisodiy xarajatlarni ko’paytiradi. 
Yani katta mum kuyasi (Galleria mellonella) zararkunanda 
xasharotini ko’paytirish uchun asal, shakar, margarin, sut, qatik, 
merva (asal ari uyasi), olma mevalarining qurutilgani, jiyda 
mevasining qurutilgani, bug’doy va bug’doy uni, makkajo’xori 
uni xamda tegirmon va elektronni pech kerak bo’ladi. Bular o’z 
novbatida katta xarajat vaqt va ko’p ishchi kuchuni talab etishi 
munosabat bilan keng qo’llanilmagan. Shuningdek, ushbu 
tajriba faqat bitta turdagi trixogrammani sun’iy ozuqada o’stirish 
imkoniyatini bergan bo’lib, boshqa turdagi trixogramma turlari 
uchun to’g’ridan-to’g’ri qo’llab bo’lmaydi. Trichogrammatidae 
oilasi vakillarini bu sun’iy ozuqada ommaviy o’stirib bo’lmaydi. 

Natija va munozara. Biz olib borayotgan tadqiqotlarda 
esa mamlakatimizda organik qishloq xo’jaligi mahsulotlarini 
yetishtirish uchun trixogramma (Trichogrammatidae) turlarini 
biotexnologik usulda oziqlantirish va ommoviy ko’paytirish 
texnologiyasini ishlab chiqishdan iborat.  Ushbu muammoni hal 
qilish uchun to’rtta turdagi trixogramma turlarini (Trichogramma 
chilones,. Trichogramma pintoi., Trichorgamma evenecens., 
Trichogramma dendrolimi) tut ipak qurti (Bombyx mori) 
gemolimfasi asosida biotexnologik usulda oziqlantirish uchun 
ozuqa muhitini tayyorladik. Tut ipak qurti (Bombyx mori) 

1-jadval
Tut ipak qurti (Bombyx mori) gemolimfasi asosida tayyorlangan Trichogramma turlarini (Trichogrammatidae) 

biotexnologik usulda oziqlantirishning trixogramma avlodlari rivojlanishiga tasiri. 

№

Biotexnologik oziqa muhitining tarkibiy 
qisimlarining sarf meyyori, %

Barcha variantdagi 100 ml miqdoriga 1 ml 
miqdorida streptomisin qo’shilgan. 

1

Trichogramma chilones

92,6 1,4+0.07 5,3+0.02 4,2+0.05 5,7+0.06 1:71 2 3 4

42+0.05 25+0.03 18+0.04 15+0.05

2

Trichogramma pintoe

90,8 1,6+0.04 5,4+0.05 4,5+0.07 6,1+0.04 1:51 2 3 4

40+0.03 25+0.05 20+0.07 15+0.02

3

Trichorgamma evenecens

93,4 1,5+0.06 4,4+0.04 4,0+0.07 6,7+0.08 1:61 2 3 4

40+0.04 25+0.06 20+0.02 15+0.03

4

Trichogramma dendrolimi

91,5 1,7+0.05 6,0+0.08 4,1+0.05 6,8+0.05 1:61 2 3 4

35+0.05 25+0.07 25+0.06 15+0.02

N (Nazorat)
92,3 1.5 5.2 4.0 7.2 1:7

Don kuyasi tuxumlarida (Sitatroga)

g’umbaklari katta va u ko’p gemolimfa berishi bilan ahamiyatli. 
Eng asosiysi bu tut ipak qurti (Bombyx mori) ipak olish uchun 
fermerlar tomonidan boqiladi va g’umbaklari ko’p hollarda 
tashlab yuboriladi. Ipaklardan ajratib olingan g’umbaklar 
biolaboratoriyada gemolimfasi ajratib olinadi va trixogramma 
turlarini biotexnologik usulda ommoviy oziqlantirish uchun 
foydalaniladi. Buning uchun to’rt xildagi birlamchi mahsulotlar 
kerak bo’ladi. 

Tut ipak qurti (Bombyx mori) gemolimfasi.
Tovuq tuxumi sarig’i.
Qurutilgan mol suti.
Neorganik tuz birikmasi. (1-jadval ichida ushbu nomerlar 

asosida biotexnologik oziqa muhitining tarkibiy qisimlarining sarf 
me'yori keltirilgan).    

Tut ipak qurti (Bombyx mori) g’umbaklarining gemolimfasini 
ajratib olishdan oldin ularni 60+20С suvga 5-6 daqiqa solinib, 
so’ngra suvdan olinib ularni filtir qog’ozida quritib olinadi. 
G’umbakning uch tomonidan entomologik qaychi yordamida 
kesiladi, so’ngra ozgina pensit bilan qisish yordamida gemolimfasi 
tomchilatib achratib olinadi va mahsus sterilizatsiya qilingan 
idishga solinadi.   

Tovuq tuxumi dastlab 75 % li spirt bilan yaxshilab tozalab 
olinadi va 10 minut ultrafiolet chirog’i ostiga qo’yiladi. So’ngra 
tuxumni yorib sterilizatsiya qilingan idishga tuxum sarig’i ajratib 
olinadi. Quritilgan sigir sutining 10 % lisini 1 gr olib 10 ml 
distillangan suvda eritilib, 10 daqiqa qaynatib olinadi va tayyor 
bo’lgan mahsulot sterilizatsiya qilingan idishga solinadi.

Neisenheimer  neorganik tuzi quyidagi  (NaCl 7.5 gr, KCl 0.1 
gr, CaCl2 0.2 gr, Na HCO3 0.2 gr, H2 O 100 ml) formula asosida 
tayyorlab olinadi. Ushbu to’rtta komponentlarni tayyorlashda 
sterilizatsiya qilingan xona va ishishlardan foydalanish talab 
etiladi. Birinchi navbatda tayyor gemolimfaga tabiiy sut 
aralashtiriladi, so’ngra ustiga neorganik tuzi solinadi  (NaCl 7.5 
gr, KCl 0.1 gr, CaCl2 0.2 gr, Na HCO3 0.2 gr, H2 O 100 ml), oxirgi 
bosqichda tovuq tuxumi sarig’i solinib 2 daqiqaga 3 ming tezlikga 
sentrafugaga qo’yiladi. Tayyor bo’lgan biotexnologik ozuqa 
muhitining 100 ml miqdoriga mikroorganizimlardan himoyalash 
uchun 1 ml miqdorida streptomisin qo’shiladi. 

Xulosa. Tayyor bo’lgan biotexnologik ozuqa muhitida 
Trichogrammatidae oilasi  vakillarini (Trichogramma chilones,. 
Trichogramma pintoi., Trichorgamma evenecens., Trichogramma 
dendrolimi) ommoviy ko’paytirish uchun oziqlantirishimiz mumkin. 

